
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8○8 মানিক রচনাসমগ্ৰ
খানিকক্ষণ চুপচাপ দাঁড়িয়ে থেকে মুখের ভাব স্বাভাবিক করার চেষ্টা করতে করতে সে ধীরে ধীরে ধনদাসের কাঠের ঘেরা আপিসটুকুর ভিতরে যায়। সকলে নীরবে প্ৰতীক্ষা করে থাকে।
ধনদাস অমায়িকভাবে বলে, আসুন আসুন, বসুন ! অনেক দিন বাদে এলেন মনে হচ্ছে। অবিশ্যি যদি এসে মহেশবাবুর সঙ্গে কথা কয়ে চলে গিয়ে থাকেন।--
উমাকান্ত স্বস্তিবোধ করে। ধনদাস তাহলে তার বিপদের বিবরণ শোনেনি ! গলা সে তেমন চড়ায়নি, আরেকটু জোরে না। বললে ধনদাস বোধ হয়। বাইরের কথা শুনতে পায় না।
একটা নতুন বই এনেছিলাম। উপন্যাস ? বেশ, বেশ । শেষ করেছেন ? সামান্য বাকি-ফৰ্মা দেড়েক । ধনদাস নীরবে বারিকয়েক মাথা দুলিয়ে বলে, যতটা লিখেছেন তাতে কত ফর্ম হবে ? দশ ফর্মার মতো হবে। বারো ফর্মর মতো দাঁড়াবে তাহলে ? একেবাবে শেষ করে আনলেই পারতেন ! দেড় ফর্ম দু-ফর্ম লিখতে আপনার আর কতক্ষণ ? পাকা হাত, কলম ধরে বসলেই হল।
ভিতরের উদবেগ প্ৰাণপণে চেপে রাখবার চেষ্টা কবতে করতে কোনোরকমে উমাকান্ত মুখে মৃদু। একটু হাসি ফুটিয়ে বলে, তা কী ঠিক আছে কিছু ! লেখা এসে গেলে দু-তিনদিনে হয়ে যায, না হলে পনেরো দিনও লেগে যেতে পারে।
একটু চুপ করে থেকে ধীরভাবে বলে, আমার কিছু টাকার দরকার ছিল। ধনদাস হেসে বলে, টাকার দরকার কার নেই বলুন ? কিন্তু আপনাব পাবলিশারেব কাছে না। গিয়ে আমার কাছে এলেন ?
এর জবাবে আসল কথা খুলে বলা যায না। তাব বইয়ের আসল প্ৰকাশক দুজন, দুজনের সঙ্গেই অত্যন্ত কড়াকড়ি বন্দোবস্ত এবং নিজেই সেটা সে গড়ে তুলেছে। লিখিত চুক্তির এতটুকু এদিক-ওদিক হলে, হিসাব বা পাওনা টাকা দিতে এক দিন দেরি হলে, ঝগড়া আর রাগারগি করে দুজনের সঙ্গেই গড়ে তুলেছে একেবারে চাচাছোলা শুধু ব্যাবসাগত সম্পর্ক।
এ তো জানা কথাই যে, সুবিধা নিলে প্ৰকাশক অন্যভাবে সেটা আদায় করে নেবেই। লাভের ন্যায্য বাখরা আদায় করার জোর তার থাকবে না ।
প্রকাশক দুজনকে মুখের ওপর কতবার যে এ কথা শুনিয়ে অন্য সকলের চেয়ে লাভের ভাগ বেশি আদায় করেছে।
আজ অসমাপ্ত বইটা নিয়ে গিয়ে ওদের কাছে টাকা দাবি করার উপায় তার নেই। মান অপমানের কথা তুলে আজ গিয়ে হাত পাতলে হয়তো টাকা দেবে না, হয়তো অনেক টালবাহানা করে বিশ-পাঁচিশটা টাকা দেবে।
উমাকােস্ত বলে, পাবলিশারের সঙ্গে একটু। চটচটি চলছে। তাছাড়া, আপনি একটা বইয়ের কথা বলেছিলেন, তাই ভাবলাম
এবার মুখ একটু গভীর করে ধনদাস বলে, জানেন তো আমি ঠিক পাবলিশার নই, সুযোগ সুবিধা মতো দু-একখানা বই ছাপিয়ে বার করি। প্রেসের কী আর সেদিন আছে মশাই-বাজার বড়ো খারাপ। কাজ গেছে কমে-কাজ করিয়ে লোকে টাকা দিতে চায় না। কাজ কম থাকলে দু-একজন কম্পোজিটার বসে থাকবে-একটা বই ধরিয়ে দিলাম।
ধনদাস মাথা নাড়ে। বলে, বই বেচে কিছু হয় না-লোক বসে থাকবে, ওই লোকসানটা ঠেকানো। তা চুক্তি টুক্তি কী রকম হবে ?

		 এই পাতা শেষ সম্পাদিত হয়েছে ০৩:২৬টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

